GJYKATËS SË RRETHIT GJYQËSOR ...........
K Ë R K E S Ë PADI
PADITES:
------------------------------------------
KUNDËR
.......................................................

........................................................
OBJEKTI:
Kundërshtim i veprimeve të përmbaruesit gjyqësor
BAZA LIGJORE:
Neni 610 i Kodit të Procedurës Civile
Unë i nënshkruari ........................, përfaqësues me prokurë nr......., datë............, para noterit......................., të Dhomës së Noterisë ................., në emër dhe për llogari të shoqërisë .............................., person juridik shqiptar, i regjistruar në Regjistrin e Shoqërive Tregtare, me Vendimin e Gjykatës së Shkallës së Parë Tiranë nr. ............., datë ..................
PARASHTROJ SE
1. Më datë 13.07.2011, me shkresë Nr. 143/H Prot., datë 11.07.2011 (i korrigjuar), përmbaruesi gjyqësor i Zyrës së Përmbarimit ............., z. ................................, i njoftonte shoqërisë ..............................., “Vendimin për pushimin e urdhrit të ekzekutimit”. (bashkangjitur)
2. Me anë të këtij lajmërimi përmbaruesi gjyqësor njofton ..............................  se është pushuar ekzekutimi me arsyetimin se urdhri ekzekutiv është ekzekutuar.
3. Në shkresën e përmendur lajmerohet se dytë për pasuritë e paluajtshme më poshtë janë regjistruar në favor të ........................................................
· pasuria e paluajtshme Nr. 353, vol 12, fq 213, z.k. 1987, me sipërfaqe 16930 m2; 
· pasuria e paluajtshme Nr. 79/75, vol 5, fq 182, z.k. 1987, me sipërfaqe 3456 m2; 
· pasuria e paluajtshme Nr. 6/96, vol 5, fq 104, z.k. 8632, me sipërfaqe 72,5 m2; 
4. Në shkresën e përmendur njoftohet gjithashtu se Banka ..................... ka pranuar marrjen në pronësi të sendeve dhe ka kryer edhe veprimet pranë ZRPP ..............
.............................., person juridik shqiptar, i regjistruar në Regjistrin e Shoqërive Tregtare, me Vendimin e Gjykatës së Shkallës së Parë Tiranë nr. 33867, datë 08.08.2005. i kundërshton këto veprime të përmbaruesit për arsyet e mëposhtme:

1. Së pari, vendimi ndaj të cilit paraqesim ankim nuk ka bazë ligjore. Në mënyrë të gabuar, përmbaruesi i referohet nenit 616 të KPrC. Ky nen parashikon në mënyrë taksative dhe ezauruese rastet e pushimit të ekzekutimit. Në këtë nen nuk parashikohet mundësia që përmbaruesi të pushojë ekzekutimin për shkak se “ekzekutimi është kryer”.
2. Së dyti, ka pasaktësi në lidhje me detyrimin e pretenduar. Sipas kontratës së kredisë detyrimi llogaritet në ...................euro ndërsa sipas përmbaruesit .............................. detyrimi është .................... rezulton akoma debitore për shumën .............,
3. Së treti, nga ana e zyrës se përmbarimit nuk eshte njoftuar caktimi i ekspertit dhe as data dhe ora e vizitës se ekspertit, prane pasurive te paluajtshme. Nese do te ishte njoftuar nje rrethane e tille, pala do te kishte qenë në gjendje të ushtronte prerogativat e saj në lidhje me verifikimin e figurës së ekspertit dhe eventualisht të paraqiste ankim nëse do të kishte rezerva për ekspertin. Përkundrazi ekspertimi është kryer në mënyrë të fshehtë, abuzive dhe pa asnjë njoftim.
4. Së katërti, nga ana e zyrës së përmbarimit, nuk është njoftuar, në mënyrë të vecantë sipas nenit 564 të Kodit të Procedurës Civile, caktimi i vlerës nga ana e ekspertit, sipas nenit 567 të kodit të Procedurës Civile fillimi i procedurave të shitjes në ankand dhe sipas nenit 568 shpallja për shitjen në ankand. 
Pretendohet nga përmbaruesi se këto tre njoftime janë kryer me të njëjtën shkresë, ku njoftohet edhe çmimi i caktuar nga ana e ekspertit edhe - fillimi i procedurave të ankandit edhe - shpallja e ankandit. 
Megjithëse nuk jemi në dijeni të një njoftimi të tillë kemi bindjen se një praktikë e tillë është në kundërshtim me dispozitat e vetë Kodit të Procedurës Civile, pasi vetë Kodi i ndan këto momente, atë të njoftimit të çmimit dhe aktit të ekspertimit (neni 564) dhe atë të njoftimit të lajmërimit të fillimit të procedurave të ankandit (neni 567) edhe shpallja për shitjen në ankand (neni 568). Jo më kot vetë legjislatori i veçon këto momente nga njëra tjetra; qëllimi i këtyre normave është të garantojë që debitori të mund të përdorë të gjitha mjetet ligjore për mbrojtjen e tij. Procedura e ndjekur nga zyra e përmbarimit, duke mos njoftuar caktimin e ekspertit, modalitetet e ekspertimit, çmimin e ekspertimit, fillimin e proçedurave të ankandit i ka mohuar të drejtën debitorit që eventualisht t’i kundërshtojë keto vendime dhe i ka cënuar rëndë atij të drejtën për një proces të rregullt ligjor. Kjo procedurë e ndjekur dëmton rëndë pozitën e debitorit dhe i mohon atij të drejtën për të ushtruar mbrojtjen e parashikuar në favor të tij gjatë procedurave të ekzekutimit.
5. Së pesti, .............................., kundërshton vlerën e paraqitur në raportin e ekspertimit sepse nuk është në përputhje me vlerën reale të tregut. Nga shkresa e njoftuar së fundmi rezulton se çmimet e vendosura për secilën nga pasuritë e paluajtshme janë në nivele më të ulëta se ato të tregut të lirë. Përveç luhatjes së madhe të vlerës së caktuar me atë të tregut, dëshirojmë të theksojmë se nuk janë zbatuar as kërkesat e Vendimit të Këshillit të Ministrave në lidhje me cmimet e pasutrive të paluajtshme në zonat turistike.
6. Së gjashti dëshirojmë të theksojmë se çdo veprim i kryer nga ana e ekspertit është bërë në prani të palës kreditore dhe përmbaruesit. Të dy këta subjekte rezultojnë në konflikt interesi gjatë kryerjes së detyrës, pasi eksperti punon në mënyrë të vazhdueshme për bankën kreditore ndërsa përmbaruesi është klient i kësaj banke, ku ka përfituar edhe një kredi me kushte lehtësuese.
7. Së shtati, dëshirojmë të vëmë në dukje se i njëjti ekspert, në vlerësime të tjera të kryera në të njëjtën zonë, ka përdorur dukshëm parametra të tjerë. Bëhet fjalë për një vlerësim të kryer për një tokë arë, në të njëtën zonë, ku vlerësuesi cakton një vlerë për 1100000 (njëmilionenjëqindmijë) euro për një sipërfaqe më të vogël nga njëra nga to objekt gjykimi. Për më tepër prona e paluajtshme e shoqërisë sonë është tokë truall. (shih dokumentin bashkëngjitur)
8. Së teti, një element tjetër i cili tregon qartë mungesën e profesionalizmit, mugesën e seriozitetit dhe tendenciozitetin e vlerësimit të kryer është edhe fakti se: të gjitha çmimet e caktuara nga eksperti në totalin e tyre janë të rrumbullakosura. Një akt ekspertimi i kryer me vëmendjen, profesionalizmin e duhur dhe pa tendencën e qartë për të favorizuar kreditorin, nuk kishte se si të përmbante si cmime përfundimtare, për secilën nga pasuritë e paluajtshme, shifra të rrumbullakosura në mijëra euro. Normalisht, në vlerësimet e pasurive të paluajtshme parametri bazë duhet të jetë çmimi për m2. Nëse kryhet pjesëtimi i shumave të caktuara nga eksperti për secilën pasuri me metrat katrore përkatëse shihet se çmimi për njësi është një numër me shumë shifra pas presjes dhjetore.
9. Së nënti, nga një vlerësim i një subjekti tjetër të licencuar, për vlerësimin e po këtyre pasurive të paluajtshme, vlera e këtyre pasurive të palujtshme rezulton të jetë shumë më e madhe se ajo e përcaktuar nga eksperti i caktuar nga zyra e përmbarimit ............. . (shih dokumentin bashkëngjitur)
10. Së fundmi duam të vemë në dukje se ligji i zbatueshëm në lidhje me procedurat e ankandit nuk mund të jetë ai parashikuar nga neni aktual 568 i Kodit të Procedurës Civile. Ky i fundit është modifikuar në formën e sotme me anë të ligjit nr.10052, datë 29.12.2008, në një kohë që kontrata e huasë është e vitit 2006. Sipas parimit të njohur tempus regit actum, në të gjitha mosmarrveshjet lidhur me zbatimin e kësaj kontrate duhet të zbatohet ligji, i cili ishte në fuqi në kohën e lidhjes së saj.
Për sa u parashtrua më sipër, në emër dhe për llogari të ........................................, 
KERKOJ
Që e nderuara Gjykatë e Rrethit Gjyqësor ............., pasi të shqyrtojë kërkesën e mësipërme dhe dokumentet bashkëlidhur,
TE VENDOSE
Në mënyrë paraprake: pezullimin e procedurës së ekzekutimit dhe detyrimin e ZRPP ............ të mos kryejë asnjë veprim për tjetërsimin e pasurive të paluajtshme objekt të ekzekutimit.
Në themel: Kundërshtimin/Anullimin e veprimeve të përmbaruesit gjyqësor.
Provat bashkangjitur.
KËRKUESI
 
1

